
	1. ՀՀ ֆինանսների նախարարություն

	14.05.2021թ.

	
	N 01/11-1/7078-2021

	1. Որոշման նախագծի վերաբերյալ Ֆինանսների նախարարությունն առարկություններ և առաջարկություններ չունի:
	Ընդունվել է
 

	[bookmark: _Hlk80282415] 2. ՀՀ արդարադատության նախարարություն
	15.06.2021թ.

	
	N //16905-2021

	1. Նախագծի հավելվածի (այսուհետ՝ հավելված) 4-րդ կետում սահմանվում է, որ՝ «Մրցույթն անցկացնում է հաստատության կոլեգիալ կառավարման մարմինը` խորհուրդը (այսուհետ` խորհուրդ) սույն կարգի և խորհրդի կողմից հաստատված տնօրենի ընտրության մրցութային ընթացակարգի համաձայն»: 
Հաստատության խորհրդի կողմից հաստատված տնօրենի ընտրության մրցութային ընթացակարգին հղում է կատարվում նաև հավելվածի մի շարք կետերում: 
«Նախնական մասնագիտական (արհեստագործական) և միջին մասնագիտական կրթության մասին» ՀՀ օրենքի 18-րդ հոդվածի 3-րդ մասում սահմանված է, որ՝ «Խորհրդի լիազորությունների մեջ մտնում են հաստատության բյուջեի, ռազմավարական ծրագրերի, ուսման վարձի հաստատումը, տնօրենի ընտրությունը, ինչպես նաև ուսումնական հաստատության կանոնադրությամբ սահմանված այլ լիազորություններ», իսկ նույն օրենքի 18.1-րդ հոդվածի 2-րդ մասում սահմանված է, որ՝ «Արհեստագործական և միջին մասնագիտական պետական ուսումնական հաստատության տնօրենն ընտրվում է Հայաստանի Հանրապետության կառավարության հաստատած մրցութային կարգով»:
 Վերոգրյալ իրավանորմերի վերլուծությունից պարզ է դառնում, որ հաստատության խորհրդի տնօրենի ընտրության մրցութային ընթացակարգ հաստատատելու իրավասությամբ օժտված չէ, ուստի առանց համապատասխան լիազորող նորմի առկայության նման իրավակարգավորում նախատեսվել չի կարող:
	Չի ընդունվել
Հայաստանի Հանրապետության կառավարության 2004 թվականի հուլիսի 1-ի N 1210-Ն որոշման հավելված 2-ի 26 կետի 4-րդ ենթակետով սահմանված է, որ
«26. Խորհուրդը Հայաստանի Հանրապետության օրենսդրությամբ, սույն կանոնադրությամբ և իր աշխատակարգով նախատեսված կարգով`
4) սահմանում է տնօրենի ընտրության մրցութային ընթացակարգը, կազմակերպում, անցկացնում է մրցույթը և մրցույթում հաղթող ճանաչված տնօրենի թեկնածուին (թեկնածուներին) ներկայացնում է լիազորված մարմնին:
Իսկ
Հայաստանի Հանրապետության կառավարության 2002 թվականի հունիսի 20-ի N 1009-Ն որոշման հավելված 2-ի և հավելված 3-ի 26 կետերի 4-րդ ենթակետերով սահմանված է, որ.
«26. Խորհուրդը Հայաստանի Հանրապետության օրենսդրությամբ, սույն կանոնադրությամբ և իր աշխատակարգով նախատեսված կարգով`
4) սահմանում է տնօրենի ընտրության մրցութային ընթացակարգը, կազմակերպում, անցկացնում է մրցույթը և մրցույթում հաղթող ճանաչված տնօրենի թեկնածուին (թեկնածուներին) ներկայացնում է լիազորված մարմնին.»:
 Ելնելով վերոգրյալից՝ խորհուրդներին վերապահված է լիազորություն սահմանելու տնօրենի ընտրության մրցութային ընթացակարգը:

	2. Հավելվածի 5-րդ կետում սահմանված դրույթները դուրս են սույն հավելվածով հաստատվող կարգի կարգավորման առարկայից, ուստի առաջարկում ենք  հիշյալ կետը հանել: 

	Չի ընդունվել
 Նախարարությունը նպատակահարմար է համարում կարգում սահմանել նման դրույթ, հաշվի առնելով նախորդ տարիների մրցույթի կազմակերպման ընթացքում առաջացած խնդիրները և այն հանգամանքը, որ այդ պահանջը սահմանվում է տնօրենի մրցույթի կազմակերպման ժամանակահատվածին:

	3. Հավելվածի 7-րդ կետի 3-րդ ենթակետը անհրաժեշտ է նախատեսել առանձին կետի տեսքով: 
	Ընդունվել է
 

	4. Հավելվածի 9-րդ կետում սահմանվում է հետևյալը՝ «Մասնակցության հայտերի բացակայության դեպքում փաստաթղթերի ընդունման ժամկետը երկարացվում է մեկ անգամ՝ տասնհինգ աշխատանքային օրով»:
Այս առումով անհրաժեշտ է հստակեցնել, թե ում կողմից, ինչպես և երբ է երկարացվում փաստաթղթերի ընդունման ժամկետը:
	Ընդունվել է


	5. Հավելվածի 15-րդ կետում սահմանվում է հետևյալը՝ «Ուսումնական հաստատության տնօրենը կամ տնօրենի ժամանակավոր պաշտոնակատարը, կամ պարտականություններ կատարողը անհրաժեշտության դեպքում, տվյալ հաստատության զարգացման ծրագիր կազմելու համար հավակնորդին տրամադրում է տեղեկատվություն հաստատության գործունեության մասին (դասախոսական, ուսանողական համակազմի, ուսումնադաստիարակչական, ուսուցանվող մասնագիտությունների, արտալսարանային գործունեության, կառավարման և խորհրդակցական մարմինների մասին)»:
Գտնում ենք, որ անհրաժեշտ է հստակեցնել վերոնշյալ կարգավորումը, մասնավորապես՝ անհրաժեշտ է սահմանել հավակնորդին հաստատության գործունեության մասին տեղեկատվության տրամադրամ հստակ կարգ և ժամկետներ:
	Ընդունվել է


	6. Հավելվածի 16-րդ կետում սահմանվում է հետևյալը՝ «Տվյալ հաստատության խորհրդի նախագահը մրցույթից մեկ շաբաթ առաջ անձնակազմի կառավարման ստորաբաժանումից հանձնման-ընդունման ակտով ընդունում է մրցույթին մասնակցելու համար ներկայացված հավակնորդների ցուցակը և հայտարարությամբ պահանջված փաստաթղթերի փաթեթը»: 
«Նորմատիվ իրավական ակտերի մասին» ՀՀ օրենքի 31-րդ հոդվածի 1-ին մասում սահմանված է, որ՝ «Նորմատիվ իրավական ակտերով սահմանված ժամկետները հաշվարկվում են տարիներով, ամիսներով, օրերով և ժամերով»:
«Նորմատիվ իրավական ակտերի մասին» ՀՀ օրենքի 21-րդ հոդվածի 6-րդ մասում սահմանված է, որ՝ «(…) Եթե իրավական ակտով սահմանված ժամկետի հաշվարկը կատարվում է ոչ թե ըստ օրացուցային օրերի, այլ աշխատանքային օրերով, ապա դա պետք է հատուկ նշվի(…)»:
Ղեկավարվելով վերոնշյալ իրավանորմերի դրույթներով, անհրաժեշտ է հավելվածի 15-րդ կետում նշված «մեկ շաբաթ» բառը սահմանել համապատասխան օրերով, և եթե խոսքը ոչ թե օրացուցային օրերի, այլ աշխատանքային օրերի մասին է, ապա հատուկ նշում կատարել, քանի որ նորմատիվ իրավական ակտերով սահմանված ժամկետները շաբաթներով հաշվարկվել չեն կարող: 

	Ընդունվել է


	7.Հավելվածի 19, 22-24-րդ կետերում համապատասխանաբար  սահմանվում է հետևյալը՝
«19. Խորհրդի նիստը համարվում է իրավազոր, եթե նիստին մասնակցում է խորհրդի անդամների առնվազն 2/3-ը:
22. Խորհրդի որոշմամբ մրցույթը հետաձգվում է մեկ անգամ և ոչ ավելի, քան հինգ աշխատանքային օրով, եթե՝
1) խորհրդի նիստն իրավազոր չէ.
2) լիազոր մարմնի ներկայացուցիչը չի ներկայացել մրցույթին:
23. Հետաձգված մրցույթի մասին խորհրդի նախագահը գրավոր երկու աշխատանքային օրվա ընթացքում դիմում է լիազոր մարմնի ղեկավարին` նշելով մրցույթի անցկացման օրը, ժամը և հասցեն` լիազոր մարմնի ներկայացուցչի մասնակցությունն ապահովելու համար, ինչպես նաև դրա մասին տեղեկացնում է խորհրդի բոլոր անդամներին և հավակնորդներին: 
24. Հետաձգված խորհրդի նիստը կրկին չկայանալու դեպքում խորհուրդը երկու աշխատանքային օրվա ընթացքում տեղեկացնում է լիազոր մարմնին` նշելով նիստի չկայանալու պատճառը, և սահմանված կարգով հայտարարվում է նոր մրցույթ»:
Վերոգրյալ իրավակարգավորումը, մեր կարծիքով, խնդրահարույց է և կարող է չարաշահումների տեղիք տալ: Մասնավորապես՝ եթե խորհրդի նիստն իրավազոր չէ կամ լիազոր մարմնի ներկայացուցիչը չի ներկայացել մրցույթին, խորհրդի որոշմամբ մրցույթը հետաձգվում է մեկ անգամ, հետաձգված խորհրդի նիստը կրկին չկայանալու դեպքում հայտարարվում է նոր մրցույթ: Վերոգրյալ իրավակարգավորմից  ստացվում  է, որ հնարավոր է մի իրավիճակ, երբ կամայական կերպով խորհրդի որոշ անդամները կամ լիազոր մարմնի ներկայացուցիչը կարող են շարունակաբար և բազմիցս բոյկոտել նիստը քվորում չապահովելու և այս կամ այն թեկնածուին չընտրելու նպատակով, որի արդյունքում ամեն երկու չկայացած նիստից հետո կհայտարարվի նոր մրցույթ, վերոգրյալի արդյունքում կարող է խախտվել տնօրենի թեկնածուի (այսուհետ՝ հավակնորդ) իրավունքները: Վերոնշյալ խնդրից խուսափելու նպատակով, առաջարկում ենք սահմանել իրավական հետևանքներ (օրինակ՝ խորհրդի անդամի հետկանչի մեխանիզմի սահմանում) խորհրդի անդամների և լիազոր մարմնի ներկայացուցչի համար, անհարկի խորհրդի նիստերից բացակայելու դեպքում:

	Չի ընդունվել
Համաձայն ուսումնական հաստատությունների կանոնադրությունների սահմանված է, որ  խորհրդի անդամի լիազորությունները դադարում են առանց հարգելի պատճառի երեք անգամ խորհրդի նիստերին չմասնակցելու դեպքում, ուստի խորհրդի անդամի կողմից մրցույթի անցկացման գործընթացը բոյկոտելու և չներկայանալու դեպքում, կդադարեցվի տվյալ անդամի լիազորությունները: Իսկ ինչ առնչվում է լիազոր մարմնի ներկայացուցչին, ապա լիազոր մարմինը շահագրգռված է հնարավորինս շուտ կազմակերպել տնօրենի մրցույթը, որը նաև արտացոլվում է սույն կարգի փոփոխություններով: Լազոր մարմնի ներկայացուցչի մրցույթի նիստին չմասնակցելու դեպքում, նրան կփոխարինվի այլ ներկայացուցչով:


	8. Հավելվածի 27-րդ կետում սահմանվում է հետևյալը՝ «Խորհուրդը հավակնորդի հետ անցկացնում է հարցազրույց` նրա ներկայացրած զարգացման ծրագրի շրջանակներում: Խորհրդի անդամը իր կողմից տրված հարցերի վերաբերյալ հավակնորդի պատասխանները գնահատում է բավարար կամ հիմնավորում ոչ լիարժեքությունը»:
Անհրաժեշտ է հստակեցնել վերոգրյալ իրավակարգավորման մեջ նշված խորհրդի անդամի կողմից հավակնորդի պատասխանները գնահատելու ընթացակարգը, մասնավորապես՝ թե ինչպե՞ս է խորհրդի անդամը հիմնավորում հավակնորդի պատասխանների ոչ լիարժեքությունը, գրավո՞ր, թե՞ բանավոր կերպով:
Բացի վերոգրյալը, անհրաժեշտ է հավելվածի նույն կետում նշված «հանակնորդի» բառը փոխարինել «հավակնորդի» բառով:
	Ընդունվել է


	9. Հավելվածի 21-րդ կետի 4-րդ ենթակետում և 35-րդ կետի 1-ին ենթակետում  համապատասխանաբար սահմանվում է հետևյալը՝ 
«Մրցույթին մասնակցում է լիազոր մարմնի ներկայացուցիչը դիտորդի կարգավիճակով և պարտավոր է` մրցույթի արդյունքներն ամփոփելու պահից երկու աշխատանքային օրվա ընթացքում լիազոր մարմին ներկայացնել մրցույթի վերաբերյալ դրական կամ բացասական եզրակացություն: Բացասական է համարվում այն եզրակացությունը, որտեղ արձանագրվել է սույն կարգով, կամ տնօրենի ընտրության մրցութային ընթացակարգով սահմանված պահանջների խախտում կամ անհամապատասխանություն:
Մրցույթի արդյունքներն անվավեր են ճանաչվում` լիազոր մարմնի ներկայացուցչի բացասական եզրակացության հիման վրա»:
Վերոնշյալ իրավակարգավորումը, կամայականություններից խուսափելու նպատակով, անհրաժեշտ է հստակեցնել, մասնավորապես`անհրաժեշտ է հստակ սահմանել լիազոր մարմնի ներկայացուցիչի կողմից մրցույթի վերաբերյալ դրական կամ բացասական եզրակացություն տրամադրելու և այդ եզրակացությունը վերադասության կարգով  բողոքարկելու  հստակ կարգը, ինչպես նաև այդ եզրակացության ներկայացվող պահանջները: 

	Չի ընդունվել
Որոշման նախագծում հստակ սահմանված է, թե որ դեպքում է (եթե արձանագրվել է սույն կարգով, կամ տնօրենի ընտրության մրցութային ընթացակարգով սահմանված պահանջների խախտում կամ անհամապատասխանություն) լիազոր մարմնի ներկայացուցիչը տալիս բացասական եզրակացություն, բնականաբար եզրակացության մեջ նշվում է խախտումը և/կամ անհամապատասխանությունը:

	10. Հավելվածի 39 և 40-րդ կետերում համապատասխանաբար սահմանվում է հետևյալը՝ 
«Հանձնաժողովի կազմում ընդգրկվում են լիազոր մարմնի 3 անդամ: Հանձնաժողովի կազմում չի կարող ընդգրկվել լիազորված մարմնի՝ տվյալ ուսումնական հաստատության մրցույթին մասնակցած լիազոր մարմնի ներկայացուցիչը և խորհրդի անդամը:
 Հանձնաժողովի նիստն իրավազոր է, եթե ներկա են անդամներից առնվազն 2-ը: Հանձնաժողովի որոշումներն ընդունվում են բաց քվեարկությամբ՝ քվեարկությանը մասնակցած անդամների ձայների մեծամասնությամբ»:
Վերոգրյալ իրավակարգավորումը անհրաժեշտ է վերանայել, քանի որ հնարավոր է առաջանա մի իրավիճակ, երբ իրավազոր հանձնաժողովի նիստին, որին մասնակցում են հանձնաժողովի երեք անդամներից երկուսը, չկարողանա ընդունել համապատասխան որոշում, քանի որ մի անդամը կարող է կողմ քվեարկել իսկ մյուսը` դեմ, իսկ վերոգրյալ իրավակարգավորման համաձայն` Հանձնաժողովի որոշումներն ընդունվում են բաց քվեարկությամբ՝ քվեարկությանը մասնակցած անդամների ձայների մեծամասնությամբ:
	Ընդունվել է
Որոշման նախագծում խմբագրվել է Հավելվածի 40-րդ կետը և ցուցաբերվել է այլ մոտեցում:

	11. Հավելվածի 45-րդ կետերում սահմանվում է հետևյալը՝ «Բողոք ներկայացնողը բողոքարկման արդյունքի մասին տեղեկացվում է Հանձնաժողովի եզրակացության հիման վրա կայացված որոշումից հետո՝ երեք աշխատանքային օրվա ընթացքում»:
Վերոգրյալ իրավակարգավորման մեջ, անհրաժեշտ է հստակեցնել բողոք ներկայացնողը անձին, բողոքարկման արդյունքի մասին տեղեկացնելու հստակ ձևերը և կարգը:
	Ընդունվել է
Որոշման նախագծում խմբագրվել է Հավելվածի 45-րդ կետը և հստակեցվել բողոք ներկայացնողը անձին բողոքարկման արդյունքի մասին տեղեկացնելու հստակ ձևերը և կարգը:

	12. Հավելվածի 48-րդ կետում սահմանվում է հետևյալը՝ «Մրցույթ անցկացնելու մասին հայտարարությունը հրապարակվելու օրվանից մինչև փաստաթղթերի ընդունման վերջին օրը հասարակական կազմակերպությունները կամ զանգվածային լրատվության միջոցներն իրենց ներկայացուցիչներին որպես դիտորդ գրանցելու համար կարող են պաշտոնապես դիմել լիազոր մարմնին՝ նշելով հասարակական կազմակերպությունը ներկայացնող անձի կամ լուսաբանող լրագրողի անունը, ազգանունը, հեռախոսահամարը, էլեկտրոնային փոստի հասցեն, ինչպես նաև կցելով հասարակական կազմակերպության կամ լրատվամիջոցի պետական գրանցման վկայականի պատճենը կամ գրանցման համարը, կազմակերպության վերջին երեք տարվա գործունեության հակիրճ նկարագրությունը, իսկ լուսաբանող լրագրողի համար՝ լրագրողական գործունեությունը հավաստող փաստաթուղթ»:
Անհրաժեշտ է հստակեցնել վերոգրյալ կետում նշված «կազմակերպության վերջին երեք տարվա գործունեության հակիրճ նկարագրությունը» հասկացության բովանդակությունը, մասնավորապես՝ նշել, թե ին՞չ տեղեկություններ են ներառում այդ հասկացության մեջ:
	Ընդունվել է
Որոշման նախագծում խմբագրվել է Հավելվածի 48-րդ կետը և ցուցաբերվել է այլ մոտեցում:

	13. Հաշվի առնելով հավելվածի 51-րդ կետի իրավակարգավորումները, անհրաժեշտ է նախագծի 49-րդ կետում նշված «թույլտվություն» բառը փոխարինել «համապատասխան փաստաթուղթը» բառերով:
	Ընդունվել է


	14. Հավելվածի 51-րդ կետում սահմանվում է հետևյալը՝ «Լիազոր մարմինը սույն կարգում նշված դիմումն ստանալուց հետո հինգ օրվա ընթացքում որոշում է ընդունում դիտորդ գրանցելու կամ գրանցումը մերժելու մասին՝ դրա մասին տեղեկացնելով (գրավոր կամ էլեկտրոնային փոստով) կազմակերպությանը: Մերժման հիմք կարող է հանդիսանալ հասարակական կազմակերպության գործունեության անհամապատասխանությունը սույն կարգում նշված պահանջին: Արտակարգ դրության պայմաններում լիազոր մարմինը կարող է սահմանափակել դիտորդների թիվը՝ թույլատրելով գրանցվել և ներկա գտնվել մրցույթին առավելագույնը երեք դիտորդի՝ նախապատվություն տալով առաջին երեք դիմողին»:
Վերոնշյալ իրավակարգավորումը փաստացի հակասում է ՀՀ Սահմանադրության 79-րդ հոդվածով ամրագրված կարգավորումներին, քանի որ նախագծի վերոնշյալ կետում նշված՝  «Մերժման հիմք կարող է հանդիսանալ հասարակական կազմակերպության գործունեության անհամապատասխանությունը սույն կարգում նշված պահանջին» իրավակարգավորումը բազում չարաշահումների տեղիք կարող է տալ, քանի որ հավելվածում  հասարակական կազմակերպության գործունեությանը առնչվող որևէ պահանջ սահմանված չէ: Ղեկավարվելով վերոգրյալով` անհրաժեշտ է հստակեցնել վերոնշյալ իրավակարգավորումը, օրինակ՝ մերժման հիմքերում կարելի է քննարկել հասարակական կազմակերպության կրթության ոլորտում գործունեություն չիրականացնելու տարբերակը:
Բացի վերոգրյալից, անհրաժեշտ է հավելվածի 50-րդ և 51-րդ կետերը տեղափոխել հավելվածի 49-րդ կետից առաջ, համապատասխան համարակալմամբ, կարգավորումների բովանդակային հաջորդականությունը ապահովելու նպատակով:
	Ընդունվել է
Որոշման նախագծում կատարվել է համապատասխան փոփոխություն, ինչպես նաև խմբագրելով Հավելվածի 48-րդ կետը՝ ցուցաբերվել է այլ մոտեցում:

	 3. ՀՀ վարչապետի աշխատակազմի սոցիալական հարցերի
 վարչություն
	13.07.2021թ

	
	02/11/23386-2021

	1. Նախագծի  վերնագրում    «փոփոխություններ»   բառի    փոխարեն   հարկ   է կիրառել  «փոփոխություն» բառը, քանի որ N 1494-Ն  որոշման  մեջ կատարվում է մեկ փոփոխություն՝  որոշմամբ հաստատված հավելվածը շարադրվում   է նոր խմբագրությամբ:
	Ընդունվել է


	2. Նախագծով նոր խմբագրությամբ շարադրվող Հայաստանի Հանրապետությունում նախնական մասնագիտական (արհեստագործական) և միջին մասնագիտական պետական ուսումնական հաստատության տնօրենի ընտրության կարգի  (այսուհետ՝ կարգ) վերնագիրը   չի    համապատասխանում «Նախնական մասնագիտական (արհեստագործական) և միջին մասնագիտական  կրթության  մասին»  ՀՀ օրենքի (այսուհետ՝ օրենք) 18-րդ  հոդվածի 2-րդ մասի ձևակերպմանը, ըստ որի՝ «Արհեստագործական և միջին մասնագիտական  պետական   ուսումնական  հաստատության  տնօրենն ընտրվում  է Հայաստանի Հանրապետության կառավարության հաստատած  մրցութային կարգով:»
	Չի ընդունվել
«Նախնական մասնագիտական (արհեստագործական) և միջին մասնագիտական  կրթության  մասին»  ՀՀ օրենքի հոդված 1-ում նշված է՝ նախնական մասնագիտական (արհեստագործական) այսուհետ` արհեստագործական: Որոշման նախագծում նշվել է Նախնական մասնագիտական (արհեստագործական) բառերը՝ կարգի անվանումը առավել հստակ լինելու նպատակով:

	3. Առաջարկում ենք կարգի 1-ին կետը շարադրել հետևյալ  խմբագրությամբ.        
«1. Սույնով  կարգավորվում   են Հայաստանի Հանրապետությունում նախնական մասնագիտական (արհեստագործական) և միջին մասնագիտական   պետական  ուսումնական  հաստատության  (այսուհետ՝ հաստատություն) տնօրենի մրցութային ընտրության  կազմակերպման հետ կապված հարաբերությունները:»: Գտնում ենք, որ տնօրենի նշանակումը  ընտրության կարգին հաջորդող գործընթաց է և սույն կարգով չպետք է կարգավորվի:
	Ընդունվել է


	4. Կարգի՝ 
1) 2-րդ կետում նպատակահարմար է «ընտրությանը» բառը  փոխարինել «ընտրության մրցույթին» բառերով, ինչպես նաև հանել  «վերապատրաստված   և»  բառերը,   քանի  որ    հավաստագիր    ստանալու փաստն ինքնին վկայում է արդեն իսկ վերապատրաստում անցած լինելու մասին,
	Ընդունվել է


	2) 3-րդ կետն ավելորդ է, քանի որ բուն մրցույթին  չի  առնչվում:  Բացի  այդ  անհիմն կրկնում  է օրենքի   համապատասխան դրույթը,  ինչպես  նաև չի համապատասխանում կարգի 46-րդ կետի ձևակերպմանը, որով  նախատեսվում   է, որ տնօրենի  հետ   կնքվող  աշխատանքային պայմանագիրը չի կարող  գերազանցել  նրա 65 տարին լրանալու պահը,
	Ընդունվել է


	3) 4-րդ կետում իրավաչափ չէ և օրենքից չի բխում խորհրդի  կողմից  հաստատված   տնօրենի ընտրության  մրցութային ընթացակարգի խախտումները որպես մրցույթի արդյունքներն անվավեր ճանաչելու հիմք դիտարկելը: Արդարադատության նախարարության նույնանման դիտարկումը ամփոփաթերթում հաղթահարված չէ,
	Ընդունվել է


	4) 5-րդ  կետով սահմանվող՝   հաստատության տնօրենի մրցույթի հրապարակման օրվանից մինչև  տնօրենի մրցույթի անցկացումը  և  նշանակումը   խորհրդի կազմը փոփոխության չենթարկվելու   մասին   սահմանափակումը  ոչ թե  սույն, այլ   խորհրդի   ձևավորման  կարգի կարգավորման առարկա է,
	Ընդունվել է


	5) 6-րդ կետում մրցույթի նախապատրաստական  աշխատանքները   լիազոր  մարմնի  կողմից կազմակերպելու  դրույթը   հիմնավորված  չէ, ավելին՝ հակասում  է օրենքի 18-րդ հոդվածի  3-րդ մասի պահանջին,   ըստ   որի տնօրենի ընտրության   լիազորությունը  վերապահված  է  հաստատության   կոլեգիալ կառավարման մարմնին՝ խորհրդին: Նույն հոդվածի 16-րդ մասն իր հերթին ուղղակիորեն  սահմանում է, որ տնօրենի  թափուր տեղի համար անցկացվող  մրցույթին մասնակցելու համար տնօրենի թեկնածուն փաստաթղթերը.  ներկայացնում  է խորհրդին:  Ելնելով վերոնշյալից՝ առաջարկում  ենք      լրամշակել կարգի  6-րդ, 9-րդ, 13-14-րդ և 16-17-րդ կետերը՝ բացառելով լիազոր մարմնի կողմից նախապատրաստական  աշխատանքների իրականացման մասին  կարգավորումները  և  տնօրենի  ընտրության կարգը համապատասխանեցնելով օրենքի պահանջներին,
	Ընդունվել է


	6) 10-րդ կետում չարդարացված երկար ժամկետ է սահմանված նոր մրցույթ հայտարարելու համար, ինչպես նաև բացակայում են կարգավորումները  նոր մրցույթին դիմող չլինելու դեպքի համար: Մասնավորապես   պարզ  չէ, թե  դրանից   հետո   ժամկետի  երկարաձգում   է   լինելու,  թե նոր մրցույթ: Ժամկետի մասով նույն դիտարկումը վերաբերելի է նաև 7-րդ կետի 2-րդ ենթակետին և 36-րդ կետին,
	Ընդունվել է
Որոշման նախագծում կատարվել է համապատասխան փոփոխություն և կրճատվել են ժամկետները, իսկ նոր մրցույթին դիմող չլինելու դեպքի համար կարգավորումը տրված է խմբագրված որոծման նախագծի 6-րդ և 7-րդ կետերով:

	7) 12-րդ կետում մրցույթին մասնակցելու համար պահանջվող փաստաթղթերի ցանկում   նշվում   է հավաստագրի պատճենը, սակայն օրենքի  18.1-րդ հոդվածի 16-րդ  մասի համաձայն՝  տնօրենի թեկնածուն   խորհրդին  ներկայացնում   է   հավաստագիրը,
	Ընդունվել է


	8) 18-րդ կետում  «ցանկություն ունի մասնակցել հաստատության տնօրենի թափուր տեղի համար հայտարարված մրցույթին» բառերն անհրաժեշտ է փոխարինել «դիմել է հաստատության տնօրենի թափուր տեղի համար հայտարարված մրցույթին մասնակցելու համար» բառերով,
	Ընդունվել է


	9) 21-րդ կետի  3-րդ ենթակետում անհրաժեշտ  է   նշել  կարգի` արձանագրության վերաբերյալ   համապատասխան    կետը,  իսկ  4-րդ ենթակետում բացառել տնօրենի ընտրության   մրցութային  ընթացակարգով  սահմանված պահանջների հիշատակումը, քանի որ օրենքով  խորհրդին նման ընթացակարգ մշակելու լիազորություն տրված չէ,
	Ընդունվել է


	10) 23-րդ կետը խմբագրման  կարիք ունի այն առումով, որ անհրաժեշտ է ոչ   թե  հետաձգված  մրցույթի մասին դիմել   լիազոր մարմնի ղեկավարին, այլ տեղեկացնել  նիստի  նոր նշանակված  օրվա մասին,
	Ընդունվել է


	11) 25-րդ կետը  ևս խմբագրման կարիք ունի: Բաղադրիչների  և պարտադիր   քայլերի   առկա   կրկնաբանություններից   խուսափելու   համար առաջարկում ենք բավարարվել ծրագրին ներկայացվելիք ընդհանուր պահանջներ սահմանելով,
	Ընդունվել է


	12) 27-րդ կետում ներառված դրույթը նախատեսում  է  խորհրդի կողմից հավակնորդի հետ հարցազրույցի անցկացում՝ նրա ներկայացրած զարգացման ծրագրի շրջանակներում: Գտնում ենք, որ առաջարկվող կարգավորումը հակասում է օրենքի 17-րդ հոդվածի պահանջին, ըստ որի՝ խորհուրդն անցկացնում  է  հարցազրույց`  կրթության պետական կառավարման  լիազորված մարմնի   սահմանած  հարցաշարի   հիման վրա: Հարկ է նկատի ունենալ, որ օրենքը տնօրենի  հավակնորդի  համար   սահմանել է  ուսումնական հաստատության զարգացման հինգ տարվա ծրագիր ներկայացնելու պարտավորություն    (16-րդ հոդվածի 3-րդ մաս), սակայն 17-րդ հոդվածով  որոշակիացրել  է,   որ  խորհուրդը  հարցազրույց  է անցկացնելու նրա ղեկավարման գործնական հմտությունները  ստուգելու նպատակով: Հիշյալ կարգավորումներից պարզ է դառնում,   որ  օրենքի տրամաբանությամբ  հարցազրույցը   վերաբերելու  է   ոչ թե զարգացման   ծրագրին,  այլ օրինակ՝ ենթադրաբար աշխատանքային  և  կրթական  օրենսդրությանը,  կառավարման հոգեբանությանը և այլն,
	Ընդունվել է


	13) 28-րդ կետում  պարզաբանման ենթակա  է,  թե նիստի ձայնագրությունը ինչու է խորհրդի փոխարեն    պահպանվում  լիազոր մարմնում  և ինչով  է   պայմանավորված    պահպանման   6-ամսյա  ժամկետ   սահմանելը, եթե  կարգով   նախատեսվում  է    ընտրության արդյունքների   բողոքարկման   այլ՝ ավելի կարճ   ժամկետներ   ենթադրող   ընթացակարգ,
	Ընդունվել է


	
14) 29-րդ կետի 2-րդ և 3-րդ նախադասություններով  սահմանվում   են    մեր կարծիքով միանգամայն ավելորդ   կարգավորումներ: Ակնհայտ է, որ առանց այդ կարգավորումների էլ  որևէ պարագայում  խորհրդի  անդամը չի կարող ունենալ մեկից ավելի  ձայնի իրավունք և  խորհրդի բացակա անդամի ձայնը չի կարող փոխանցվել,
	Չի ընդունվել
Նրկայիս գործող կարգով, խորհրդի անդամը յուրաքանչյուրի հավակնորդի համար քվեարկում էր կողմ կամ դեմ, և կեսից ավելի կողմ հավաքած հավակնորդը համարվում էր մրցույթի հաղթող: 29-րդ կետով սահմանումը նպատակ է հետապնդում, որ շփոթմունք չառաջացնի գործող կարգի հետ:

	15) 32-րդ  և 34-րդ  կետերում  հասկանալի չէ,   թե  մրցույթի  արդյունքների մասին  որոշում    ընդունելուց  զատ  խորհուրդն   ինչու պետք  է  նաև եզրակացություն   տա, իսկ եզրակացությունը և հավակնորդին մրցույթում հաղթող ճանաչելու մասին որոշումը ինչով են տարբերվելու,

	Ընդունվել է
Որոշման նախագծում կատարվել է համապատասխան փոփոխություն և եզրակացություն հանվել է:

	16) 35-րդ կետում՝ 
ա. քննարկման ենթակա ենք համարում այն հարցը, թե արդյո՞ք լիազոր մարմնի ներկայացուցչի բացասական եզրակացության առկայության փաստն ինքնին  բավարար է մրցույթի արդյունքներն անվավեր ճանաչելու համար, 
	Չի ընդունվել
Հաշվի առնելով, որ լիազոր մարմնի ներկայացուցչի բացասական եզրակացությունը տրվում է եթե առկա է որոշման նախագծով սահմանված կարգի խախտում, ուստի հիմք է մրցույթի արդյունքներն անվավեր ճանաչելու համար:

	բ. անհաջող  է 2-րդ ենթակետի  ձևակերպումը, ըստ  որի գրավոր  բողոքը   վերաբերում է  մրցույթի անցկացման կարգին, մինչդեռ  բողոքարկման   առարկա են լինելու ընդամենը  կարգի խախտումները: Բացի այդ, ենթակետի շարադրանքից  հետևում  է, որ  եթե  լիազոր մարմնի  ղեկավարի  հրամանով ձևավորված   հանձնաժողովը   բացասական եզրակացություն է տալիս մրցույթի վերաբերյալ գրավոր բողոքին, այսինքն  բողոքը համարում  է անհիմն, ապա դա հիմք է հանդիսանում մրցույթի արդյունքներն  անվավեր  ճանաչելու համար,

	Մասամբ է ընդունվել
Խմբագրվել է 2-րդ ենթակետ և հարկ եմ համարում նշել, որ հանձնաժողովը տալիս է բացասական եզրակացություն եթե խախտվել է կարգով սահմանված պահանջները: 

	գ. պարզ  չէ  նաև,   թե հանձնաժողովի եզրակացությունը լիազոր մարմնի ղեկավարի համար ինչպիսի իրավական  ուժ  ունի՝   խորհրդակցական, թե պարտադիր,

	Չի ընդունվել
  35-րդ կետում նշված են այն հիմքերը՝ այդ թվում    հանձնաժողովի բացասական եզրակացությունը, որոնց դեպքում մրցույթի արդյունքներն անվավեր են ճանաչվում, ուստի հետևում է, որ այն ունի պարտադիր բնույթ:

	17) 45-րդ կետում անհրաժեշտ է նախատեսել կարգավորում, ըստ որի մրցույթի բողոքարկման արդյունքների մասին գրավոր կտեղեկացվի ոչ միայն բողոքողը, այլև մրցույթն անցկացրած խորհուրդը,
	Ընդունվել է


	18) 46-րդ կետում հարկ ենք համարում վերապահում կատարել հավակնորդի տարիքային սահմանափակման մասով՝ այն տարածելով միայն պետական ոչ առևտրային կազմակերպությունների վրա,

	Ընդունվել է


	19) 49-րդ կետում  անհրաժեշտ  է  հանել «մինչև մրցույթի մեկնարկը» բառերը  և  դրանց   հաջորդող   փակագծերը: Կարգավորված   չէ  նաև  այդ   կետում   նշված  ժամկետից   ուշացած դիտորդների  հարցը:

	Մասամբ է ընդունվել
Մրցույթի գործընթացը չխաթարելու նպատակով հստակ սահմանվել է դիտորդների մրցույթի անցկացման վայր մուտքի ժամկետ, իսկ ուշացած դիտորդների մուտքը արգելվել է:

	5. Կարգում բացակայում  է  կարգավորումը տնօրենի պաշտոնի հավակնորդի նկատմամբ   կիրառվող   սահմանափակումների մասով  (ովքեր չեն կարող դիմել  տնօրենի ընտրության  համար   անցկացվող մրցույթին մասնակցելու  համար):
	Չի ընդունվել
«Նախնական մասնագիտական (արհեստագործական) և միջին մասնագիտական կրթության մասին» ՀՀ օրենքի 18.1-րդ հոդվածի 20-րդ մասում սահմանված է.
20. Արհեստագործական և միջին մասնագիտական ուսումնական հաստատության տնօրեն չի կարող առաջադրվել և ընտրվել (նշանակվել) այն անձը, որը`
1) սահմանված կարգով չի ստացել ուսումնական հաստատության ղեկավարման իրավունքի հավաստագիր.
2) դատական կարգով ճանաչվել է անգործունակ կամ սահմանափակ գործունակ.
3) դատական կարգով զրկվել է մանկավարժական կամ վարչական գործունեությամբ զբաղվելու իրավունքից.
4) տառապում է այնպիսի հիվանդությամբ, որը կարող է խոչընդոտել մանկավարժական կամ վարչական գործունեությանը: Այդ հիվանդությունների ցանկը հաստատում է կառավարությունը.
5) դատապարտվել է հանցագործության համար, և դատվածությունը սահմանված կարգով հանված կամ մարված չէ, բացառությամբ այն դեպքերի, երբ դատապարտվել է ոչ դիտավորյալ հանցագործություն կատարելու համար:

	6. Նախագծում առկա են նաև տեխնիկական բնույթի խնդիրներ: Մասնավորապես, կարգի՝
1) 8-րդ  կետում  խոսվում է   «սույն կետի 2-րդ   ենթակետով հաստատության տնօրենի թափուր տեղի առաջանալու» մասին, մինչդեռ   այդ կետում 2-րդ ենթակետ առկա չէ,
2) համարակալումը  սխալ է. առկա է երկու 9-րդ կետ,
3) 20-րդ կետում  լիազոր  մարմնի  ղեկավարի համար սահմանվել է  «(այսուհետ` ղեկավար)» կրճատ  ձևը, որը հետագայում չի կիրառվում,
4) մի շարք կետերում տարբեր կերպ   է կիրառվում «լիազոր (լիազորված) մարմին» հասկացությունը (33-35-րդ, 37-39-րդ, 44-46-րդ, 48-րդ, 51-րդ կետեր),
5) 39-րդ կետը խմբագրման կարիք ունի:
	Ընդունվել է


	4. ՀՀ վարչապետի աշխատակազմի իրավաբանական
 վարչություն
	13.07.2021թ

	
	02/11/23386-2021

	1. Նախագծի հավելվածի 4-րդ կետով նախատեսվում է, որ մրցույթն անցկացնում է հաստատության կոլեգիալ կառավարման մարմինը` խորհուրդը (այսուհետ` խորհուրդ) սույն կարգի և խորհրդի կողմից հաստատված տնօրենի ընտրության մրցութային ընթացակարգի համաձայն, ինչը հակասում է «Նախնական մասնագիտական (արհեստագործական) և միջին մասնագիտական կրթության մասին» ՀՀ օրենքի 18.1 հոդվածի 2-րդ մասին, այն է՝ արհեստագործական և միջին մասնագիտական պետական ուսումնական հաստատության տնօրենն ընտրվում է Հայաստանի Հանրապետության կառավարության հաստատած մրցութային կարգով, քանզի դրանից հետևում է, որ արհեստագործական և միջին մասնագիտական պետական ուսումնական հաստատության տնօրենի ընտրության կարգը սահմանվում է միայն ՀՀ կառավարության հաստատած մրցութային կարգով: Այս համատեքստում վերանայման կարիք ունեն նախագծի հավելվածի 21-րդ կետի 4-րդ ենթակետի 2-րդ նախադասությամբ  և  նախագծի հավելվածի 44-րդ կետի 1-ին նախադասությամբ նախատեսվող կարգավորումները:

	Ընդունվել է


	2. Նախագծի հավելվածի 35-րդ կետի 1-ին ենթակետով նախատեսվում է, որ մրցույթի արդյունքներն անվավեր են ճանաչվում լիազոր մարմնի ներկայացուցչի բացասական եզրակացության հիման վրա: Միաժամանակ, նախագծի հավելվածի 35-րդ կետի 2-րդ ենթակետով նախատեսվում է, որ մրցույթի արդյունքներն անվավեր են ճանաչվում հավակնորդի կամ խորհրդի անդամի կողմից մրցույթի անցկացման կարգի վերաբերյալ գրավոր բողոքի ուսումնասիրության համար լիազոր մարմնի ղեկավարի հրամանով ձևավորված հանձնաժողովի բացասական եզրակացության հիման վրա: Սակայն, նախագծով սահմանված չեն վերոնշված բացասական եզրակացությունների տրամադրման հիմքերը: 
	Չի ընդունվել
Որոշման  նախագծի 21-րդ և 44 կետերով սահմանված է, որ բացասական եզրակացության հիմք է հանդիսանում սույն որոշմամբ հաստատված կարգի խախտումը:

	3. Նախագծի 51-րդ կետի 3-րդ նախադասությամբ նախատեսվում է, որ արտակարգ դրության պայմաններում լիազոր մարմինը կարող է սահմանափակել դիտորդների թիվը՝ թույլատրելով գրանցվել և ներկա գտնվել մրցույթին առավելագույնը երեք դիտորդի՝ նախապատվություն տալով առաջին երեք դիմողին, ինչը հակասում է «Արտակարգ դրության իրավական ռեժիմի մասին» ՀՀ օրենքի 4-րդ հոդվածի 1-ին մասի 5-րդ կետին, որի համաձայն՝ արտակարգ դրություն հայտարարելու մասին Հայաստանի Հանրապետության կառավարության որոշմամբ են սահմանվում ֆիզիկական և իրավաբանական անձանց ժամանակավոր սահմանափակվող իրավունքներն ու ազատությունները, ինչպես նաև իրավունքների և ազատությունների սահմանափակումների ծավալը` համաձայն սույն օրենքի 7-րդ հոդվածի պահանջների: Ուստի, նախագծի հավելվածի 51-րդ կետի 3-րդ նախադասությամբ նախատեսված նորմը դուրս է նախագծի կարգավորման առարկայից:
	Ընդունվել է


	5. Սոցիալական նախարարական կոմիտեի
	08.09.2021թ.

	
	N ԿԱ/157-2021

	 
   2021 թվականի սեպտեմբերի 8-ի սոցիալական նախարարական կոմիտեի նիստի օրակարգային հարցերի քննարկման արդյունքում ներկայացված առաջարկություններ:
	Ընդունվել է
Որոշման նախագծում ավելացվել է այն ձևակերպումը, որ տնօրենի մրցույթի արդյունքներն անվավեր են ճանաչվում լիազոր մարմնի ներկայացուցչի բացասական եզրակացության հիման վրա այն դեպքում, երբ լիազոր մարմնի ղեկավարի հրամանով ստեղծված Հանձնաժողովը բացասական եզրակացությունն կամ բողոքն ուսումնասիրելու արդյունքում բացասական եզրակացությունը վերահաստատում է: 
Միևնույն ժամանակ տնօրենի մրցույթի արդյունքում հաղթող ճանաչելու «քվեարկությանը մասնակցած խորհրդի անդամների կեսից ավելիի կողմ ձայները» պահանջը փոխարինվել է «խորհրդի նիստին ներկա անդամների ընդհանուր թվի ձայների երկու երրորդով» պահանջով:



